
ტურისტული ბილიკების მარკირება, კარტოგრაფირება და გის ანალიზი 

(სამცხე-ჯავახეთის რეგიონის მაგალითზე) 

გიორგი მელიქიშვილი  

ელ-ფოსტა: giorgi.melikishvili297@ens.tsu.edu.ge 

ივ. ჯავახიშვილის სახელობის თბილისის სახელმწიფო უნივერსიტეტის ზუსტ და 

საბუნებისმეტყველო მეცნიერებათა ფაკულტეტის გეოგრაფიის მიმართულების გეომორფოლოგია-

გეოეკოლოგია, კარტოგრაფია-გეოინფორმატიკის დეპარტამენტი  

 

 

საქართველო თავისი მდებარეობით, ბუნების სილამაზით, დღითი-დღე უფრო მეტ 

ტურისტს იზიდავს. საქართველოს ტერიტორიაზე არსებულმა ბუნების ძეგლებმა, 

პანორამულმა გადასახედებმა თუ კულტურულმა ობიექტებმა, გაზადა მოთხოვნა 

ცენტრალური გზიდან ტურისტების უსაფრთხოდ გადაადგილების მიზნით მოწყობილიყო 

ბილიკები აღნიშნულ ობიექტამდე. შესაბამისად, საჭირო გახდა გამოკვლეულიყო სალაშქრო 

ბილიკები და მომხდარიყო მათი კლასიფიკაცია, ბილიკებზე დატანილი აღნიშვნებით 

მოლაშქრეს უნდა გაეგო ადგილმდებარეობა, მანძილი ობიექტამდე და მანძილის გავლის 

დრო, აგრეთვე ბილიკის სირთულე. ყოველივე ზემოაღნიშნული  კი განაპირობა ბილიკებზე 

მარკირების წესის დანერგვა, უსაფრთხოდ გადაადგილების მიზნით.  

ტურისტული ბილიკების მოძიება-დაგეგმვაში მნიშვნელოვანი როლი შეასრულა 

კარტოგრაფიულმა მეთოდმა, რომელიც სათავეს იღებს გასული საუკუნის 80-იანი წლებიდან. 

გეიონფორმაციულმა სისტემებმა საშუალება მოგვცა ბილიკების კლასიფიკაციის შესაბამისად, 

განვსაზღვროთ მათი სირთულე, მდებარეობა, და ა.შ. გავიაზოთ რამდენად მნიშვნელოვანია 

აღნიშნული ბილიკი ტურისტული თვალსაზრისით და მოვახდინოთ მისი მარკირება, 

რომლის სტანდარტი საქართველოში 2016 წლიდან ჩამოყალიბდა. არსებული სტანდარტიდან 

გამომდინარე, სამცხე-ჯავახეთის რეგიონში მოძიებულ სალაშქრო ბილიკებს გააჩნია 

პოტენციალი დააკმაყოფილოს მარკირებისთვის განსაზღვრული წესები, ზოგიერთი მათგანი 

არის როგორც საფეხმავლო, აგრეთვე შეიძლება გამოვიყენოთ საველოსიპედე და საცხენოსნო 

ბილიკად, სადაც დამონტაჟდება შესაბამისი ნიშნულები და აკრძალვები, რაც უსაფრთხოს 

გახდის ბილიკზე გადაადგილებას. სამცხე-ჯავახეთის რეგიონში მოძიებული ბილიკები 

გადის ლამაზ პანორამულ ხედებზე, ისტორიულ და კულტურულ ობიექტებზე, რომლებიც 

საინტერესო იქნება, როგორც რეკრეაციული, აგრეთვე შემეცნებითი კუთხით. ბილიკების 

მოძიება და შემდგომში მარკირება  უნდა მოხდეს საქართველოს ყველა რეგიონში, რაც ხელს 

შეუწყობს ერთიანი სალაშქრო-საფეხმავლო ბილიკებისა და გზათა ქსელის შექმნას.  

